
 

 

 

 

 

 

                 

 

ᓄᓇᕗᑦ ᒪᓕᒐᓕᐅᕐᕕᐊ 

Nunavut Maligaliurvia  

Legislative Assembly of Nunavut 

Assemblée législative du Nunavut 

ᑐᓴᒐᒃᓴᖅ 
 

ᑲᑎᒪᔨᕋᓛᑦ ᓇᓗᓇᐃᖅᓯᕗᑦ ᑕᓚᕖᓴᒃᑯᑦ 

ᑕᑯᒃᓴᐅᑲᐅᑎᒋᓗᑎᒃ ᓈᓚᖕᓂᖃᕐᓂᐊᕐᓂᕐᒥᓂᒃ ᐱᖁᔭᒃᓴᖅ 25 ᐱᓪᓗᒍ 

 
ᐃᖃᓗᐃᑦ, ᓄᓇᕗᑦ (ᓄᕕᐱᕆ 8, 2019) - ᒪᓕᒐᓕᐅᕐᕕᐅᑉ ᑲᑎᒪᔨᕋᓛᖏᑦ ᐱᖁᔭᓕᕆᓂᕐᒧᑦ ᐅᓪᓗᒥ 

ᓇᓗᓇᐃᖅᓯᖅᑲᐅᕗᑦ ᑕᓚᕖᓴᒃᑯᑦ ᓴᖅᑭᔮᑲᐅᑎᒋᓗᑎᒃ ᓈᓚᖕᓂᐊᕐᓂᐊᕐᓂᕐᒥᑕ ᐱᖁᔭᒃᓴᖅ 25 ᐱᓪᓗᒍ, 

ᐱᖁᔭᓐᖑᖅᑎᑕᐅᔪᒪᔪᖅ ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᕐᒥᒃ ᐊᒻᒪ 

ᐃᓄᐃᑦ ᐅᖃᐅᓯᖏᑕ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖅ. 

 

“ᑲᑎᒪᔨᕋᓛᑦᑕ ᑕᓚᕖᓴᒃᑯᑦ ᓴᖅᑭᔮᑲᐅᑎᒋᓗᑎᒃ ᓈᓚᖕᓂᖃᕐᓂᖏᓐᓄᑦ ᓄᓇᕗᒻᒥᐅᓕᒫᑦ ᑲᑎᒪᓂᑦᑎᓐᓂᒃ 

ᓈᓚᒍᓐᓇᕐᓂᐊᖅᑐᑦ, ᑕᒪᓐᓇ ᐱᕐᔪᐊᕌᓗᒃ ᐱᖁᔭᒃᓴᖅ ᐃᓱᒪᒃᓴᖅᓯᐅᕈᑕᐅᑦᑎᐊᖅᑎᓪᓗᒍ,” ᑕᐃᒪᐃᓕᔪᖅ ᑲᑎᒪᔨᕋᓛᑦ 

ᐃᒃᓯᕙᐅᑕᖓᑦ ᔮᓐ ᒪᐃᓐ, ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ−ᑎᑭᕋᕐᔪᐊᕐᒧᑦ.  “ᒪᓕᒐᓕᐅᖅᑎᐅᖃᑎᒃᑲᓗ 

ᖁᔭᓐᓇᒦᕈᒪᕙᕗᑦ ᐃᓘᓐᓇᖏᑦ ᓄᓇᕗᒻᒥᐅᑦ ᑎᑎᕋᐅᓯᖃᕈᓐᓇᓚᐅᖅᑐᑦ ᐱᖁᔭᒃᓴᖅ 25−ᒥᒃ, ᐊᒻᒪ ᓂᕆᐅᒃᐳᒍᑦ 

ᐅᖃᖃᑎᒌᑦᑎᐊᕐᓂᐊᕐᓂᖏᑦ ᑲᑎᒪᔨᕋᓛᑦ, ᒥᓂᔅᑕᕆᔭᐅᔪᖅ ᐱᖁᔭᒃᓴᕐᒥᒃ ᓴᖅᑭᑦᑎᓚᐅᖅᑐᖅ ᐊᒻᒪ 

ᐊᒃᑐᖅᑕᐅᓗᐊᓐᖑᐊᕐᓂᐊᖅᑐᑦ ᖃᐃᖁᔭᐅᓯᒪᔪᑦ ᓵᑦᑎᓐᓃᖁᔭᐅᓪᓗᑎᒃ.” 

 

ᑲᑎᒪᔨᕋᓛᑦ ᑕᓚᕖᓴᒃᑯᑦ ᓴᖅᑭᔮᑲᐅᑎᒋᓗᑎᒃ ᑲᑎᒪᓂᐊᖅᑐᑦ ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᖓᓂ, ᐱᒋᐊᕐᓗᑎᒃ 

9:00−ᒥ ᐅᓪᓛᒃᑯᑦ ᓇᒡᒐᔾᔭᐅᒥ, ᓄᕕᐱᕆ 25, 2019−ᖑᓕᖅᐸᑦ.  ᓈᓚᖕᓂᕆᓂᐊᖅᑕᕗᑦ ᐃᓱᓕᓐᓂᐊᖅᑐᖅ ᖁᓛᓂ 

ᑎᓴᒻᒥᖅ, ᓄᕕᐱᕆ 28, 2019−ᒥ.  ᐅᑯᐊ ᑲᑎᒪᔨᕋᓛᑦ ᓵᖓᓃᓐᓂᐊᖅᑐᑦ ᐅᕝᕙᐅᕗᑦ: 

 

 ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ 

 ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ 

 ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 

 ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

 ᐊᕐᕕᐊᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

 ᐅᖅᓱᖅᑑᑉ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

 ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ 

 ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᐊ 

 ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊ 

 

 

 



 

ᑕᒪᓐᓇ ᓈᓚᖕᓂᖅ ᑕᓚᕖᓴᒃᑯᑦ ᓴᖅᑭᔮᕐᓂᐊᖅᑐᑦ ᓄᓇᓕᖕᓂ ᑕᓚᕖᓴᖃᕐᕖᑦ ᐊᑐᕐᓗᒋᑦ ᐊᒻᒪ ᖁᒻᒧᐊᒃᑎᑕᐅᓯᒪᔪᓂᒃ 

Bell−ᑯᑦ (ᐊᖅᑯᑖ 513) ᐊᒻᒪ Shaw (ᐊᖅᑯᑖ 289 − ᓄᑕᐅᓐᖏᓐᓂᖅᓴᒃᑯᑦ / ᐊᖅᑯᑖ 489 - ᓄᑕᐅᓂᖅᓴᒃᑯᑦ) 

ᑕᑯᒃᓴᐅᕕᖏᑎᒋᑦ.  ᑕᒪᓐᓇ ᓈᓚᖕᓂᖅ ᖃᕆᓴᐅᔭᒃᑯᑦ ᑕᑯᔭᐅᔪᓐᓇᕐᒥᔪᖅ ᐅᕘᓇ: 

http://video.isilive.ca/nunavut/. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ:  ᔮᓐ ᒪᐃᓐ, ᒪᓕᒐᓕᐅᖅᑎ 

ᐅᖄᓚᐅᑖ: (867) 975-5127 / (867) 857-4201  

http://video.isilive.ca/nunavut/

